
noventa e dous euros con dezaoito céntimos
(1.292,18 €), segundo o establecido na orde da Con-
sellería de Xustiza, Interior e Relacións Laborais, do
15 de febreiro (DOG do 2 de marzo), que poderá ser
aboado en calquera das entidades bancarias que
figuran no impreso de pagamento de prezos privados
que se facilita co programa do curso.

O importe da matrícula poderá ser satisfeito nos
prazos e contías que a seguir se dispón:

1º prazo: 691,18 euros, ata o 20 de novembro de
2008.

2º prazo: 601 euros, ata o día 16 de xaneiro de
2009.

c) Número de prazas: o número de prazas que se
convocan con esta resolución é de 50.

d) Forma: as solicitudes de inscrición faranse por
escrito, no modelo oficial que se facilita co progra-
ma do curso, e deberán ser remitidas ao Consello
Galego de Relacións Laborais, acompañadas do xus-
tificante de ter efectuado o pagamento total ou par-
cial do correspondente importe da matrícula.

e) Prazo de admisión: o prazo de admisión de soli-
citudes de matrícula comeza o día seguinte ao da
publicación desta resolución no DOG e rematará o
20 de novembro de 2008 ou na data en que se cubra
a totalidade das prazas ofertadas.

Sexta.-Asistencia, avaliación e diploma.

É obrigatoria a asistencia regular a todas as activi-
dades do curso. A asistencia quedará reflectida no
correspondente parte, asinado polo alumno ao come-
zo e ao remate de cada sesión.

Ao remate de cada módulo, o alumno deberá reali-
zar unha proba sobre os contidos mínimos das mate-
rias impartidas naquel. A dita proba terá como fina-
lidade verificar o aproveitamento das ensinanzas
recibidas e potenciar o debate nas sesións.

A matrícula do curso, a asistencia regular ás ensi-
nanzas programadas e a realización das probas
darán dereito á expedición do oportuno diploma pola
Universidade de Santiago de Compostela, e polo
Consello Galego de Relacións Laborais.

A falta de asistencia, aínda que sexa xustificada, a
máis do 20% das sesións académicas, privará do
dereito á obtención do diploma, sen prexuízo de que
poida emitirse a correspondente certificación das
sesións a que concorrese.

Santiago de Compostela, 6 de novembro de 2008.

Demetrio Fernández López
Presidente do Consello Galego de Relacións

Laborais

INSTITUTO GALEGO DE
PROMOCIÓN ECONÓMICA

Corrección de erros.-Resolución do 4 de
novembro de 2008 pola que se lle dá
publicidade ao acordo do Consello de
Dirección do Instituto Galego de Promo-
ción Económica, que aproba as bases
reguladoras das liñas de apoio ao acceso e
adecuación do financiamento das peque-
nas e medianas empresas, instrumentadas
mediante convenio de colaboración entre o
Instituto Galego de Promoción Económi-
ca, as sociedades de garantía recíproca e
as entidades financeiras adheridas.

Advertido erro na devandita resolución publicada
no Diario Oficial de Galicia número 215, do mérco-
res 5 de novembro de 2008, cómpre realizar a
seguinte corrección:

Na páxina 20.214, no anexo V, Relación de entida-
des financeiras e sociedades de garantía recíproca
adheridas, na listaxe de Caixas, débese incluír a
entidade «Caja de Ahorros del Mediterráneo».

IV. OPOSICIÓNS E CONCURSOS

CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA

Corrección de erros.-Orde do 10 de marzo
de 2008 pola que se convoca proceso selec-
tivo para o ingreso na categoría 049
(axente auxiliar de inspección de trans-
portes) do grupo III de persoal laboral fixo
da Xunta de Galicia.

Advertidos erros na orde antes citada, publicada
no Diario Oficial de Galicia nº 56, do 24 de marzo de
2008, é necesario facer as seguintes correccións:

Na páxina 4.835, na base II.1.1.3., onde di: «Esta-
rán exentos da realización do segundo exercicio os
aspirantes que acrediten posuír no día de finaliza-
ción do prazo de presentación de solicitudes o Cel-
ga 4, ou equivalente debidamente homologado
(…)»; debe dicir: «Estarán exentos da realización do
terceiro exercicio os aspirantes que acrediten posuír
no día de finalización do prazo de presentación de
solicitudes o Celga 4, ou equivalente debidamente
homologado (…)».


